
Oddagrein

Trýstir hann á »nei, so er 
hann ikki partur av sam­
gonguni longur.

– Og endi eg uttanfyri, so 
missi eg í hvussu so er alla 
ávirkan. 

Tað segði Jenis av Rana 
áðrenn tingfundin í dag, tá 
avgreðin um flatskattin verð­
ur tikin.

Og tað bendir á, at sjálv­
útnevndi verjin av teimum 
á teimum niðastu rókunum 
helst fer at akta landsins 

leiðara, Jørgen Niclasen, og 
atkvøða fyri flatskattinum.

Í skrivandi stund er tó 
ikki greitt, hvussu leikur fer. 
Ein annar atfinningarsam­
ur samgongutingmaður er 
Eivin Jacobsen í Sambands­
flokkinum.

Hann vildi tó einki siga 
um, hvat hann fer at at­
kvøða. 

Men greitt er tó, at løg­
maður hevur sett hart ímóti 
hørðum: Tann, sum ikki 

atkvøður fyri fólkafloks­
uppskotinum um flatskatt, 
hann er ikki partur av sam­
gonguni.

Nývalda sambandskvinnan á tingi, 
sum mátti ganga í seg sjálva og 
sletta síni sjónarmið, fekk rættiliga 
oyrini í maskinuna mánadagin, 
eftir at fleiri miðlar fóru eftir søg­
uni um nýggja politikararan, sum 
helt seg kunna sletta seg frá sínum 
grundsjónarmiðum, nú politiski 
veruleikin varð ein annar.

Politiskt er tað ikki serliga búgv­
ið at sletta seg frá sínum sjónarmið­
um. Eitt er, at Jóna Mortensen sum 
øll hini í samgonguni má fylgja 
sjónarmiðunum hjá nýggja leiðara­
num í Føroyum, Jørgeni Niclasen.

Men tað eru sanniliga nógvir 
menn, sum eru nógv størri svíkjar­
ar, enn Jóna Mortensen, sum »bara« 
er eitt varafólk, sum heldur ein løg­

tingsessi heitan fyri ein landsstýr­
ismann.

Hóast tingfólk fyrst og fremst 
hava sína egnu samvitsku at halda 
seg til, so hava tey eisini flokkin og 
samgonguna – og tað er har, sum 
valið hjá Jónu Mortensen stendur. 
Samgongan – og aðalmálini hjá 
Fólkaflokkinum – fram um hennara 
egnu sannføring. So tá Jóna Mort­
ensen hevur sum hjartamál at 
hjálpa sjúkum og óhjálpnum og at 
tryggja eldraheim til borgarar nógv 
betur, enn Heðin Mortensen og 
Tórshavnar Kommuna klára, so eru 
hetta bara nøkur hjartamál, sum í 
hesum samgonguhøpi gerast lótir. 
Tí flatskatturin hevur alt at siga. 
Flatskatturin er legitimiteturin hjá 

hesi samgongu. Uttan flatskattin, 
so er samgongan ikki til. So einfalt 
er tað.

Men fyri føroyska veljaran hev­
ur tað nógv størri týdning, at til 
dømis Miðflokkurin og serliga Jen­
is av Rana hevur svikið síni vallyfti 
so eftirtrykkiliga. Her hava vit ein 
flokk og ein serliga markantan pol­
itikara, sum hevur koyrt seg sjálv­
an fram sum verja hjá teimum á 
niðastu rókum, og sum nú ger beint 
tað øvugta.

Gott nokk hevur Fólkaflokkurin 
svikið síni vallyfti við at fara at 
samráðast um hægri blokkstuðul. 
Men kenna vit Fólkaflokkin og 
Jørgen Niclasen rætt, so eru hetta 
bara lótir fyri at kyrra Kaj Leo Jo­

hannesen og Sambandsflokkin 
afturfyri, at Fólkaflokkurin hevur 
fingið politisku leiðsluna í Tinga­
nesi. Tí Fólkaflokkurin veit væl, at 

alt tos um hægri blokk er utopi. Vit 
sleppa at prístalsviðgera framyvir, 
og fáa so einar 8-10 milliónir, sum 
hvørki gera frá ella til í tí stóra.

At Sjálvstýrisflokkurin er ein 
stokkkonservativur sambands­
flokkur beint nú, tað er ikki so løgið, 
tí flokkurin hevur so mangan víst 
sítt politiska skitsofreni  við skift­
andi fólkum, sum koma drússandi 
úr ymsum flokkum.

Jú, í samgonguni eru sannliga 
menn, sum hava svikið nógv meira 
enn Jóna Mortensen.

Fleiri menn hava svikið 
nógv meira enn Jóna Mortensen

»Deyðin er allastaðni nú 
á døgum«.   Soleiðis eitur 
fyrsta yrkingarsavnið hjá 
Nikklas-Jón Ellendersen, 
sum verður at finna í 
bókhandlum og sølubúðum 
í morgin.  

N-Jón hevur annars 
verið virkin innan yrking 
í mong ár, og longu í 
byrjanini av 1970-unum 
kom hansara fyrsta yrking 
á prent í 14. september. 
Umframt at skriva yrkingar, 
hevur N-Jón skrivað ella 
týtt tekstir til hópin af 
føroyskum sangum, bæði 
verðsligir og andaligir, hetta 
bæði á føroyskum, enskum, 
donskum og svenskum.  

Innihaldið í »Deyðin 
er allastaðni ú á døgum« 
er breitt, men eru 
nøkur gjøgnugangandi 
høvuðstema sum til dømis 

happing, kynsligur ágangur 
og um Miðeystur, har N-Jón 
serliga leggur dent á rættin 
hjá palestinum til at kunna 
kalla seg eitt fólk í egnum 
landi. 

Samstundis viðgerð 
hann sjálvt kríggið og 
sjálvmorðsatsóknirnar við 
teimum ræðuligu fylgjum 
hesar kunnu hava fyri 
tey óseku á báðum síðum. 
Vápnaídnaðurin fær eisini 
ein undir vangan.  

Yrkingasavnið kostar 
120 krónur og ferð helvtin 
av inntøkuni av savninum 
til KRIS. Ætlanin hevur 
verið at latið peningin 
til “Í menniskjum góður 
tokki”, men ístaðin hevur 
forlagið latið eina eingangs 
upphædd, tí tíðin gjørdist 
so knøpp.

Jón við  yrkingarsavni
– Er tað ein, sum veit, at hon 
dugir nakað, so er tað 22 ára 
gamla Kristel úr Føroyum.

Tað skrivar heimasíðan 
hjá Danmarks Radio, sum 
harvið eisini avdúkar, at 
Kristel Lisberg er millum lut­
takararnar í næstu X-Factor­
kappingini, sum fer av bakk­
astokki nýggjársdag kl 19. 

Hóast Danmarks Radio 
»bert hevur avdúkað« ein før­
oying í komandi kappingini, 
so kunnu vit her avdúka, at 
31 ára gamli Sveinur Gaard 
Olsen úr Havn eisini er við í 
kappingini.

– Tað er mín stóri dreymur 
at liva av tónleikinum. Eg livi 
og andi fyri tónleiki – tað er 

tað, sum eg elski, og tað er 
har, sum hjartað mítt er, sig­
ur Kristen Lisberg við heima­

síðuna hjá Danmarks Radio.

Kristel og Sveinur í X-Factor

Tað er ringt at vera í mínum skóm

Skulu 
ikki taka 
sjálvsvirð­
ingina
Høgni Hoydal
kjak á síðu 21

Sjálvt 
vælbjargað 
hokna
Elsebeth Mercedis 
Gunnleygsdóttur
kjak á síðu 20

Lisið á

Jóna Mortensen – og allir hinir

Jógvan Esmar Ósá Ætlaði 
ikki at siga hettar. Men 
MÁ. Havi sitið við stongd­
ari hurð, síðan eg fór úr 
Fólkaflokkinum yvir til 
Framsókn. Teir ringja og 
lova at granasora meg, tí 
eg fór úr Fólkaflokkinum. 
Hvørjir »teir« eru, veit 
eg ikki – ringja við »dult 

nummar«. 
So vita tit 
tað. Tað 
er IKKI 
s j á l v ­
morð 
– men 
morð. 
O n k i 
stuttligt:-)


